
Suppliment tal-Gazzetta tal-Gvern ta’ Malta Nru. 19,503, 20 ta’ Novembru, 2015
Taqsima  B

____________________________________________________________________

A.L. 372 tal-2015

ATT   DWAR   L-EDUKAZZJONI
(KAP. 327)

Ir-Regolamenti tal-2015 tal-Kors għall-Pre-Tertiary Institute Certificate 
in Baroque Architecture

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni  (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu u l-Interpretazzjoni

	1. (1)  Dawn ir-regolamenti jistgħu jissejħu bħala r-Regolamenti tal-2015 tal-
Kors għall-Pre-Tertiary Institute Certificate in Baroque Architecture.

 (2)  F’dawn ir-regolamenti, kemm-il darba r-rabta tal-kliem ma teħtieġx 
xort’oħra -

“il-Bord” tfisser il-Bord tal-International Institute for Baroque Studies;

“il-Bord tal-Istudji” tfisser il-Bord tal-Istudji maħtur għall-Kors;

“iċ-Ċertifikat” tfisser il-Pre-Tertiary Institute Certificate in Baroque 
Architecture; u

“il-Kors” tfisser il-programm ta’ studju li jwassal għall-Pre-Tertiary Institute 
Certificate in Baroque Architecture.

L-Applikabilità

2. Dawn ir-regolamenti għandhom japplikaw għall-korsijiet li jibdew
f’Ottubru 2015 jew wara.

L-Eliġibbilità għaċ-Ċertifikat

	 3.   Biex ikunu eliġibbli għall-għoti taċ-Ċertifikat, l-istudenti għandhom:

(a) ikunu rreġistrati bħala studenti regolari fil-Kors skont ir-regolament 4;

(b)  itemmu l-programm tal-istudju, jikkwalifikaw fil-valutazzjonijiet u 
jissodisfaw xi rekwiżiti oħra preskritti f’dawn ir-regolamenti; u

(ċ)  jissodisfaw xi rekwiżiti oħra preskritti fi Statuti, f’Regolamenti u 
f’Ordinamenti rilevanti oħra tal-Università.

Ir-Rekwiżiti għad-Dħul

	 4.  (1) L-applikanti għandhom japplikaw biex jirreġistraw għall-Kors fiż-
żmien speċifikat mill-Uffiċju tar-Reġistratur.

   (2)  Il-Kors ikun miftuħ għall-applikanti li:

(a)	   għandhom għarfien tekniku u/jew esperjenza rilevanti għall-qasam; u

(b)	  għaddew minn test tad-dħul imħejji mill-Bord.

It-Tul tal-Kors

	 5.  Il-Kors għandu jinfirex fuq żewġ semestri ta’ studju fuq bażi part-time. 

Il-Bord tal-Istudji

	6.  L-amministrazzjoni ġenerali tal-Kors għandha tkun fdata lil Bord tal-
Istudji, approvat mis-Senat.

Il-Programm ta’ Studju

	7. (1) Il-programm ta’ studju għandu jikkonsisti minn taqsimiet studju f’dawn 
l-oqsma ta’ studju li ġejjin:

(a)	  Baroque Buildings (14-il krettu ECTS); u
(b)	 Building Practice (16-il krettu ECTS).

	      (2) Il-Bord għandu jippubblika l-programm ta’ studju qabel il-bidu ta’ 
kull Kors, wara l-approvazzjoni tas-Senat.   Suġġett għat-tibdiliet li l-Bord jista’ jkun 
kostrett li jagħmel, bl-approvazzjoni tas-Senat, l-istudenti  jkunu meħtieġa li jsegwu 
t-taqsimiet studju u jiksbu l-kretti kif indikat fil-programm ta’ studju.

L-Attendenza u l-Valutazzjoni

	 8. (1) L-istudenti jistgħu jiġu esklużi mill-valutazzjoni ta’ taqsima studju 
minħabba nuqqas ta’ attendenza mhux ġustifikata.  L-assenza għat-taqsimiet studju 
għanda tkun ġustifikata u approvata mill-Bord tal-Istudji.

(2)  Ir-riżultati tal-valutazzjoni tat-taqsimiet studju għandhom ikunu 
ppubblikati bħala marka perċentwali u grad kif indikat fit-tabella hawn taħt:

Firxa ta’ Marki	       Grad

95% - 100% 		  A+
80% - 94%		  A
75% - 79% 		  B+
70% - 74% 		  B
65% - 69% 		  C+
55% - 64% 		  C
50% - 54% 		  D+
45% - 49% 		  D
  0% - 44% 		  F

Kemm il-marka perċentwali u kif ukoll il-grad għandhom jitniżżlu fir-rekord 
akkademiku tal-istudenti.

(3) L-istudenti li jeħlu fil-valutazzjoni ta’ mhux aktar minn taqsima 
studju waħda matul il-Kors għandhom jingħataw l-opportunità li joqogħdu għall-
valutazzjoni mill-ġdid fit-taqsima studju li weħlu fiha fis-sessjoni tal-eżamijiet ta’ 
Settembru.  

(4)  L-istudenti li jeħlu fil-valutazzjoni ta’ aktar minn taqsima studju 
waħda, jew l-istudenti li wara valutazzjoni mill-ġdid ma jiksbux il-kretti għat- taqsima 
studju, jkunu meqjusa li weħlu mill-Kors. 

L-Għotja taċ-Ċertifikat

9. (1) Iċ-Ċertifikat jingħata lill-istudenti li jgħaddu mit-taqsimiet studju kollha 
u li jissodisfaw ir-rekwiżiti tal-programm ta’ studju.

(2) L-ismijiet tal-istudenti li jikkwalifikaw għall-għoti taċ-Ċertifikat 
għandhom ikunu ppubblikati f’lista f’ordni alfabetiku.

Il-Provvediment Ġenerali

10. Għal materji li m’hemmx provvedimenti dwarhom f’dawn ir-regolamenti, 
il-Bord għandu jkun iggwidat mill-provvedimenti tar-Regolamenti Ġenerali għar-
Rikonoxximenti Universitarji sal-Ewwel Grad, 2004, ippubblikati bħala Avviż Legali 
127 tal-2004, kif applikabbli.

